
ᓀᓈ ᕐ ᓯ ᒪ ᔪ ᑦ

ᐃᓚᐅᖃᑦᑕᓂᖅ ᐅᒪᔪᕐᓯᐅᑐᓄᑦ, ᐃᖃᓪᓕᐊᑐᓄᑦ ᓄᓂᕙᑦᑎᓄᓪᓗ 
ᐊ ᒻᒪᓗ  ᓄᓇᒦᖃᑦ ᑕᕆᐊᖅ  ᐱᒻᒪᕆᐊᓘᕗᓱᓕ 
ᖃᓄᐃᖕᖏᓯᐊᕈᑎᐅᒐᒥ ᐃᓄᓐᓄᑦ. ᐅᒪᔪᕐᓯᐅᓂᖅ 
ᓂᕿᑦᓯᐊᑐᒫᒍᑎᐅᕗᖅ, ᑎᒥᒧᓪᓗ ᐊᐅᓚᑦᓯᐊᕈᑎᐅᑦᓱᓂ, 
ᐃᓕᕐᕈᓯᕐᒥᓗ ᓄᐃᑕᑎᑦᓯᒍᑎᐅᑦᓱᓂ ᐃᓱᒪᒧᓪᓗ 
ᖃᓄᐃᖕᖏᓯᐊᕈᑎᐅᑦᓱᓂ.  ᑕᒪᒃᑯᐊ ᐱᐅᓯᐅᔪᑦ 
ᐊᕐᖁᑎᐅᓚᕿᒍᓐᓇᕆᕗᑦ ᐊᕙᑎᑦᑕ ᓱᒃᑯᓇᕐᑐᓴᔭᖏᓐᓄᑦ, 
ᐅᒪᔪᐃᓪᓗ ᖃᓂᒻᒪᓯᕆᒍᓐᓇᑕᖏᓐᓄᑦ, ᓯᓚᐅᓪᓗ 
ᓱᒃᑯᐊᕿᒍᓐᓇᓂᖓᓄᑦ ᐅᖁᓯᓗᐊᕈᓐᓇᓂᐊᓗᐊᓄᓪᓗ 
ᓱᕐᕃᒍᓐᓇᑐᓄᑦ ᖃᓄᐃᖕᖏᓯᐊᕐᓂᒥᒃ. ᖃᓄᐃᓕᕐᐱᑖ? 2017 
ᖃᐅᔨᓴᕐᓂᐅᑎᓪᓗᒍ ᐊᐱᕐᓲᑎᑕᖃᓚᐅᔪᕗᖅ ᓄᓇᕕᒻᒥᐅᑦ 
ᖃᓄᖅ ᓄᓇᒦᒍᓯᖃᓲᖑᒻᒪᖔᑕ, ᐅᒪᔪᕕᓂᓕᕆᒍᓯᖃᕐᒪᖔᑕ, 
ᖃᓄᕐᓗ ᖁᑭᐅᑎᒥᓂᒃ ᑲᒪᒋᔭᖃᓲᖑᒻᒪᖔᑕ ᖃᓄᐃᑦᑐᓂᓪᓗ 
ᓴᒃᑯᖃᓲᖑᒻᒪᖔᑕ, ᖃᓄᕐᓗ ᑐᑭᓯᒪᑎᒋ ᒻᒪᖔᑕ 
ᑐᓴᕐᑎᓯᐅᑎᓂᒃ ᐃᓕᖓᔪᓂᒃ ᐱᒻᒪᕆᓐᓄᑦ ᐊᕙᑎᑦᑎᓅᓕᖓᔪᑦ 
ᖃᓄᐃᖕᖏᓯᐊᕈᑎᑦᓭᑦ ᒥᑦᓵᓄᑦ. ᑕᒪᒃᑯᐊ ᐊᓪᓚᑕᐅᓯᒪᓂᖏᑦ 
ᓄᐃᑕᑎᑦᓯᒍᑎᐅᒻᒪᑕ ᐊᓯᑦᔨᐸᓪᓕᐊᒍᑕᐅᔪᓂᒃ ᓄᓇᒥᓐᓂᒧᑦ, 
ᐱᒻᒪᕆᐅᑦᓱᑎᓪᓗ ᓄᓇᒦᓐᓂᖅ ᐊᑑᑎᖃᑦᓯᐊᒪᕆᒻᒪᑦ 
ᐃᒥᒎᓇᕐᑎᑐᓄᑦ ᓄᓇᓕᒻᒧᓗ ᖃᓄᐃᖕᖏᓯᐊᕈᑎᐅᒐᒥ.

87% - ᑲᓭᑦ  ᓄᓇᕕᒻᒥᐅᑦ ᓄᓇᒦᒋᐊᕐᑐᑫᓐᓇᓲᑦ 
ᑌ ᒪᖕ ᖓ ᓕ ᒫ ᒐ ᓚᓪᓘ ᓃ ᑦ .  1 3 % - ᑐ ᐃ ᓐ ᓀ ᑦ 
ᓄᓇᒦᒋᐊᕐᑐᓚᐅᕐᓯᒪᖕᖏᓂᕋᕐᓯᒪᔪᑦ ᐊᕐᕌᒍᑉ ᐃᓗᐊᓂ 
ᖃᐅᔨᓴᕐᓂᐅᑉ ᓯᕗᓂᐊᒍᑦ. ᐊᒥᓱᐃᑦ ᐃᒻᒥᒎᓈᕐᑎᑐᑦ 
ᐅᒪᔪᕐᓯᐅᕆᐊᕐᐸᑐᑦ ᐃᖃᓪᓕᐊᕆᐊᕐᑐᓱᑎᓪᓗ ᐊᑕᐅᓯᐊᕐᓱᑎᒃ 
ᐊᑐᓂ ᓯᓚᐅᑉ ᐊᓯᑦᔨᓂᖏᑦ ᒪᓕᑦᓱᒋᑦ, ᓄᓂᕙᒋᐊᕐᐸᓱᑎᓪᓗ 
ᓄᓂᕚᑦᓴᖃᓕᕐᒪᑦ. ᐃᑭᓐᓂᓭᑦ ᐃᒻᒥᒎᓈᕐᑎᑐᑦ ᐃᒪᕐᐱᒥᐅᑕᓂᒃ 
(ᑎᓂᓐᓂᒥᐅᑕᓂᒃ) ᐱᒐᓱᐊᓲᖑᓂᕋᕐᓯᒪᔪᑦ. ᐅᖓᕙᒥᐅᑦ 
ᐅᒪᔪᕐᓯᐅᓂᕐᓭᑦ ᐃᖃᓪᓕᐊᓂᕐᓴᐅᓱᑎᓪᓗ ᑕᓯᐅᔭᕐᔪᐊᒥᐅᓂᑦ 
ᓄᕗᒻᒥᐅᓂᓪᓗ.

ᐅᐱᕐᖔᒥ ᐅᒪᔪᕐᓯᐅᓂᖅ, ᐅᐱᕐᒐᓴᒥ ᐃᖃᓪᓕᐊᓂᖅ 
ᓄᓂᕙᓐᓂᓗ ᐊᕐ ᕋᒍᒥ ᖃᐅᔨᓴᕐᓂᖃᓚᐅᕐᑎᓇᒍ 
ᐊᖏᓂᕐᓴᐅᓯᒪᔪᖅ  2 017 - ᒥ  2 0 0 4 - ᒥᓂᑦ . 
ᐅᒪᔪᕐᓯᐅᓕᑭᑕᕐᓂᖅ (ᐱᓇᓱᐊᕈᓯᑕᒫᑦ ᐊᑕᐅᓯᐊᖃᑦᑕᓱᓂ) 
ᓯᓚᐅᑉ ᐊᓯᑦᔨᑕᕐᓂᓕᒫᖏᓐᓂ ᐊᑐᕐᑕᐅᖏᓐᓂᓴᐅᓯᒪᔪᖅ 
2017-ᒥ 2004-ᒥᓂᑦ, ᐃᖃᓪᓕᐊᖏᓐᓇᓕᒫᕐᓂᖅ 
ᑌᒪᑦᓭᓇᓕᒐᓗᐊᕐᑎᓗᒍ. ᐅᕕᒐᕐᑐᑦ (16-ᓂᑦ 19-ᓄᑦ 
ᐅᑭᐅᓖᑦ) ᒪᙯᒍᓱᓐᓂᓴᐅᔪᕕᓃᑦ 2017-ᒥ 2004-ᒥᓂᑦ 
ᐅᐱᕐᖓᓴᒥ ᐅᐱᕐᖔᒥᓗ, ᐃᖃᓪᓕᐊᓱᑎᒃ ᐅᐱᕐᖓᓴᒥ 
ᓄᓂᕙᖃᑦᑕᓱᑎᓪᓗ. ᐃᓄᒻᒪᕆᕈᕐᖃᒦᑦ (20-30-ᓂᒃ 
ᐅᑭᐅᓖᑦ) ᐃᖃᓪᓕᐊᒍᓱᓐᓂᓴᐅᓯᒪᓂᕋᕐᑐᑦ ᓄᓂᕙᑦᓱᑎᓪᓗ 
2017-ᒥ 2004-ᒥᓂᑦ. ᐊᖓᔪᑦᓰᑦ (31-54-ᓂᒃ ᐅᑭᐅᓖᑦ) 
ᐅᒪᔪᕐᓯᐅᓕᑭᑕᖕᖏᓂᕐᓴᐅᓂᕋᕐᓯᒪᔪᑦ (ᐊᑕᐅᓯᐊᕐᓱᑎᒃ 
ᐅᖓᑖᓄᓪᓘᓂᑦ ᐱᓇᓱᐊᕈᓯᐅᑉ ᐃᓗᐊᓂ) ᐅᐱᕐᖓᓴᒥ, 
ᐅᐱᕐᖔᒥ ᐅᑭᐊᒥᓗ, ᐃᖃᓪᓕᐊᖏᓐᓂᓴᐅᑦᓱᑎᒃ ᐅᐱᕐᖓᓴᒥ, 
ᓄᓂᕙᖕᖏᓂᕐᓴᐅᓱᑎᓪᓗ 2017-ᒥ 2004-ᒥᓂᑦ. ᐃᓄᑐᖃᕐᓂ 
(55-ᓂᒃ ᐅᑭᐅᓕᓐᓂ ᐊᖓᔪᑦᓯᓂᓗ) ᐅᒪᔪᕐᓯᐅᓃᑦ ᐅᐱᕐᖓᓴᒥ, 
ᐅᐱᕐᖔᒥ ᐅᑭᐅᒥᓗ, ᐃᖃᓪᓕᐊᖃᑦᑕᓂᖅ ᐅᑭᐅᒥ 
ᐊᑐᕐᑕᐅᖏᓐᓂᓴᐅᓯᒪᒻᒥᔪᑦ 2017-ᒥ 2004-ᒥᓂᑦ.

ᓂ ᕿ ᑦ ᓴ ᓯ ᐅ ᕆᐊ ᖅ ,  ᐅ ᒪ ᔪ ᕐ ᓯ ᐅ ᕋ ᓱ ᐊ ᕐ ᓂ ᖅ 
ᐱᔭᕆᐊᑐᓂᕐᓴᐅᓂᕋᕐ ᑕᐅᓯᒪᔪᖅ  ᓄᓇᕕᒻᒥᐅᓄᑦ 
ᖃᐅᔨᓴᕐᓂᖃᕐᑎᓗᒍ. ᕿᑎᕐᖃᓕᒫᑲᓴᖏᑦ ᓄᓇᕕᒻᒥ 
ᐊᖑᓇᓱᑦᑏᑦ ᐅᖃᕐᓯᒪᔪᑦ ᑐᑐᐃᑦ ᕿᓚᓗᒉᓪᓗ 
ᐱᑕᖃᖕᖏᓂᕐᓴᐅᓂᕋᕐᓱᒋᑦ ᐊᕐᕌᓂᐅᓚᐅᔪᒥᑦ, ᐃᓚᖏᓪᓗ 
ᕿ ᑎ ᕐ ᖃ ᓕ ᒫ ᑲ ᓴ ᐅ ᒻ ᒥ ᔪ ᑦ  ᐊ ᐱ ᕆ ᔭ ᐅ ᔪ ᓂ 
ᐊᓯᑦᔨᓯᒪᖕᖏᓂᕃᑎᓪᓗᒋᑦ ᐳᐃᔨᓐᓂᐊᓱᑎᒃ, ᐁᕝᕙᕋᓱᐊᕐᓱᑎᒃ 
ᓂᕐᓕᓯᐅᕐᓱᑎᓪᓗ. ᐊᔪᒉᑦᑐᕋᑕᖅ, ᐊᑕᐅᓯᖅ ᐱᖓᓲᑦᓴᐸᑕ 
ᐃᓄᐃᑦ ᐅᖃᕐᓯᒪᔪᑦ  ᓂᕐᓕᓂᕐᓴᐅᖃᑦᑕᓂᕐᒥᓂᒃ 
ᒪᓐᓇᖃᒻᒥᐅᑎᓪᓗᒍ. ᑕᑯᒐᓱᐊᕐᑕᐅᓕᕋᒥ ᑕᒪᓐᓇ ᐅᒪᔪᕋᓱᐊᕐᓂᒧᑦ 

ᓇᐅᓕᒫᓂᒃ 
ᖃᓄᐃᖕᖏᓯᐊᕐᑐᓕᕆᔩᑦ 
ᐅᖃᐅᓯᖏᑦ ᓂᕿᑦᓴᓯᐅᕐᑎᓄᑦ
ᖃᓄᐃᓕᕐᐱᑖ? 2017
ᓄᓇᕕᒻᒥ ᐃᓗᓯᒃᑯᑦ ᖃᐅᔨᓴᕐᑕᐅᓂᖏᑦ



ᐱᓀᓗᑕᖃᕐᓂᖅ 2004 2017-ᓗ ᐊᑯᓐᓂᖓᓂ, 
ᐊᓯᑦᔨᓗᐊᕐᓯᒪᖕᖏᑐᖅ ᐅᒪᔪᕐᓯᐅᑎᓂ ᐃᓗᓐᓈᒍᑦ. ᑭᓯᐊᓂ, 
ᓄᓇᕕᐅᑉ ᓄᓇᖁᑎᖏᓐᓂ, ᐊᒥᓲᓂᕐᓭᑦ ᐅᖓᕙᒥᐅᑦ ᐅᖃᕐᓯᒪᔪᑦ 
ᐱᔭᕆᐊᑐᓂᕐᓴᐅᓕᕐᓂᕃᑦᓱᑎᒃ ᐅᒪᔪᕋᓱᐊᕆᐊᒥᒃ 2017 
ᓯᕗᓂᐊᓂ, 2004-ᒥᓂᑦ. ᑕᒪᒃᑯᐊ ᐱᔭᕆᐊᑐᓂᕐᓴᐅᓂᕃᔪᑦ 
ᓄᐃᑕᑎᑦᓯᒍᑎᐅᑐᐃᓐᓇᕆᐊᓖᑦ ᐊᑐᐃᓐᓇᐅᒍᓐᓀᐸᓪᓕᐊᓂᖓᓂᒃ 
ᐅᒪᔪᐃᑦ ᐅᕝᕙᓗᓐᓃᑦ ᐅᐸᑦᓴᐅᖑᓐᓀᐸᓪᓕᐊᓂᖓᓂᒃ, ᑕᒪᓐᓇᓗ 
ᓱᕐᕋᑕᐅᒪᑐᐃᓐᓇᕆᐊᖃᕐᓱᓂ ᓯᓚᒧᑦ,  ᐊᕙᑎᑦᑕᓗ 
ᐊᓯᑦᔨᐸᓪᓕᐊᓂᖓᓄᑦ ᐆᒪᔪᐃᓪᓗ ᓇᔪᒐᖏᓐᓄᑦ.

2017-ᒥ, ᕿᑎᕐᖃᓕᒪᖏᑦᑕ ᓄᓇᕕᒥᐅᑦ ᐅᖓᑖᓂᑦᑐᑦ 
ᐊᑕᐅᓯᐊᕐᓱᑎᒃ ᐅᒪᔪᕐᓯᐅᕈᑎᒥᓂ ᖁᑭᐅᑎᒥᒃ ᐊᑐᕐᓯᒪᓂᕋᕐᑐᑦ 
ᖃᐅᔨᓴᕐᓂᐅᑉ ᓯᕗᓂᐊᒍᑦ, ᑕᑯᑦᓴᐅᑎᑦᓯᔫᔭᕐᑐᖅ ᑕᒪᓐᓇ ᐊᒥᓱᐃᑦ 
ᓄᓇᕕᒥᐅᑦ ᖁᑭᐅᓯᔭᓲᖑᖕᖏᒋᐊᖏᓐᓂᒃ. ᖁᑭᐅᓯᔭᕐᓂᖅ 
ᐅᒪᔪᕐᓯᐅᑎᓂᒃ ᐊᑐ ᕐ ᑕᐅᓂᕐᓴᕕᓂᖅ ᓄᕗᒻᒥᐅᓂ 
ᑕᓯᐅᔭᕐᔪᐊᒥᐅᓂᓗ, ᐊᖑᑏᑦ ᖁᑭᐅᓯᔭᕐᓂᓴᐅᒻᒥᑎᓪᓗᒋᑦ 
ᐊᕐᓇᓂᑦ. ᐊᑕᐅᓯᐅᑦᓴᐸᑦ ᐃᓄᒃ ᐱᖓᓱᓂ, ᐅᖓᑖᓄᒐᓛᐱᒃ 
ᐅᖃᕐᑐᕕᓃᑦ ᓴᓗᒻᒪᓭᓲᖑᓂᕋᕐᓱᑎᒃ ᖁᑭᐅᑎᒥᓂᒃ ᐃᓪᓘ 
ᐃᓗᐊᓂ. ᖁᑭᐅᑎᒥᒃ ᓴᓗᒻᒪᓭᒍᓯᖓᑦ ᐊᖑᓇᓱᑦᑏᑦ, 
ᐃᓕᖓᓪᓚᕆᑦᑐᖅ ᐱᒻᒪᕆᐅᓂᖓᓄᑦ ᐅᖁᒣᓗᑕᑦᓴᔭᒧᑦ 
ᓱᒃᑯᓇᕐᑐᑕᑦᓯᑐᐃᓐᓇᕆᐊᖃᕐᓂᒧᑦ, ᐊᑦᔩᒋᐸᓱᑐᐃᓐᓇᕕᓃᑦ 
ᖃᓄᐃᓪᓗᐊᑐᓂᒃ ᐅᑭᐅᖃᕋᓗᐊᕈᑎᒃ ᑌᒣᓲᖑᓂᕋᕐᑐᑦ, 
ᓇᓂᒥᐅᖑᒐᓗᐊᕈᑎᓪᓗ ,  ᐅᕝᕙᓗᓃᑦ  ᐊ ᕐ ᓇᓂ 
ᐱᐊᕋᑦᓴᖃᕋᓗᐊᕈᑎᒃ.

ᖃᐅᔨᓴᕐᓂᖃᕐᑎᓗᒍ ᑐᑭᓯᒐᓱᐊᕐᓯᒪᔪᒍᑦ ᓴᒃᑯᐃᑦ ᐊᑐᕐᑕᐅᓂᖏᑦᑕ 
ᒥᑦᓵᓄᑦ. ᓄᓇᕕᒻᒥᐅᑦ ᐊᖑᓇᓱᑦᑎᖏᑦ ᐅᖃᕐᓯᒪᔪᑦ ᓴᒃᑯᓂᒃ 
ᐊᑐᓲᖑᒍᓯᒥᓂᒃ, 38% ᐅᖁᒣᓗᑕᑦᓴᔭᓕᓐᓂᒃ ᐊᑐᓲᑦ, 8% 
ᐅᖁᒣᓗᑕᑦᓴᔭᖃᖕᖏᑐᕐᑕᓕᓐᓂᒃ ᐊᑐᕐᑎᓗᒋᑦ ᐊᒻᒪᓗ 55% 
ᑕᒣᓐᓂᒃ ᐊᑐᓲᖑᓂᕋᕐᑐᕕᓃᑦ. ᐊᖑᑏᑦ ᑕᒣᓐᓂᒃ ᐊᑐᓲᖑᓂᕐᓭᑦ 
(59% ᐊᖑᑏᑦ 31% ᐊᕐᓀᑦ), ᐊᕐᓀᓗ ᐅᖁᒣᓗᑕᑦᓴᔭᕐᑕᓕᓐᓂᒃ 
ᐊᑐᕐᓂᓴᐅᑦᓱᑎᒃ (63% ᐊᕐᓀᑦ 33% ᐊᖑᑏᑦ) . 
ᐅᖁᒣᓗ ᑕ ᑦ ᓴ ᔭ ᕐ ᑕ ᓖ ᑦ  ᓴ ᒃ ᑯᐃᑦ ,  ᓄ ᓇᕕᓕᒫᒥ 
ᐃᓂᕐᑎᕆᐅᑎᐅᓯᒪᔪᑦ ᐊᑐᕐᑕᐅᖁᔭᐅᒍᓐᓀᓱᑎᒃ 1990-ᓂ, 
72% -ᓄᑦ ᐊᑐᕐᑕᐅᖏᓐᓇᑐᑦ 2017-ᒥ  – 32% 
ᐅᖁᒣᓗᑕᑦᓴᔭᕐᑕᓕᓐᓂᒃ ᐊᑐᕐᑐᕕᓃᑦ 40% ᑕᒪᖏᓐᓂᒃ 
ᐅᖁᒣᓗᑕᑦᓴᔭᕐᑕᓕᓐᓂᒃ ᖏᑦᑐᓂᓪᓗ ᐊᑐᕐᑎᓗᒋᑦ. ᐃᑭᑦᑐᐊᐲᑦ 
ᑎᕝᕗᐊᓂᐅᑎᓂᒃ ᐊᑐᕐᑐᕕᓃᑦ (7% ᐃᓗᓐᓈᒍᑦ). ᐊᒥᓲᓂᕐᓭᑦ 
ᓄᓇᕕᒻᒥᐅᑦ ᐅᖁᒣᓗᑕᑦᓴᔭᕐᑕᓕᓐᓂᒃ ᑎᕝᕗᐊᓂᐅᑎᓂᒃ 
ᐊᑐᕐᓂᕋᕐᓯᒪᔪᑦ (57%), 17% ᐅᖁᒣᓗᑕᑦᓴᔭᕐᑕᖃᖕᖏᑐᓂᒃ 
ᐊᑐᕐᑎᓗᒋᑦ ᐊᒻᒪᓗ 27% ᑕᒣᓐᓂᒃ ᐊᑐᕐᑎᓗᒋᑦ.

ᐊᐱᕆᔭᐅᑦᓱᑎᒃ ᓄᓇᕕᒻᒥᐅᑦ ᑐᓴᓚᐅᕐᓯᒪᒻᒪᖔᑕ 
ᐃᓱᒫᓗᑎᐅᓂᖓᓂᒃ ᐅᖁᒣᓗᑕᑦᓴᔭᕐᑕᓖᑦ ᓴᒃᑯᐃᑦ 
ᓱᒃᑯᓇᕐᑐᑕᖃᕆᐊᖏᓐᓂᓗ, ᐊᑕᐅᓯᖅ ᐱᖓᓱᓂ ᐃᓄᓐᓂ 
ᐅᖃᕐᑐᕕᓂᖅ ᑐᓴᕐᓯᒪᓂᕋᕐᓱᑎᒃ. ᐅᖓᕙᒥᐅᑦ ᑐᓴᐅᒪᓂᕐᓴᕕᓃᑦ, 
ᐊᖑᑎᓂ ᐃᓄᑐᖃᕐᓂᓗ. ᑕᒪᓐᓇ ᐱᒻᒪᕆᐅᓂᑯᖓᑦ ᐊᕐᓇᓄᑦ 
ᐱᐊᕐᕿᐅᕈᓐᓇᓕᕐᑐᓄᑦ ᐱᐊᕋᑦᓴᓕᓐᓄᓗ, ᐊᔪᒉᑦᑑᓚᐅᕐᑐᖅ 
ᐊ ᕐ ᓀ ᑦ  5 0 - ᓂ ᒃ  ᐅ ᑭ ᐅᓕᓐᓂ ᑦ  ᐊᖓᔪ ᑦ ᓰ ᑦ 
ᑐᓴᐅᒪᓂᕐᓴᐅᓂᕋᓚᐅᕐᒪᑕ ᐊᕐᓇᓂᑦ ᐱᐊᕐᕿᐅᕈᓐᓇᓕᕐᑐᓂᑦ 
(ᐱᐊᕋᑦᓴᖃᕋᓗᐊᕈᑎᒃ ᖏᒃᑲᓗᐊᕈᑎᓪᓗ).

ᓄᓇᕕᒻᒥᐅᑦ ᐊᖑᓇᓱᑦᑎᖏᑦ ᓴᒃᑯᓂᒃ ᐊᑐᕐᐸᑐᑦ, ᑐᓴᐅᒪᔭᒥᒍᑦ 
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᑐᓕᕆᔨᖏᑦᑕ ᐃᓱᒫᓘᑎᖏᓐᓂᒃ 
ᐅᖁᒣᓗᑕᑦᓴᔭᓖᑦ ᓴᒃᑯᐃᑦ ᒥᑦᓵᓄᑦ, ᐅᖁᒣᓗᑕᑦᓴᔭᕐᑕᖃᖕᖏᑐᓂᒃ 
ᓴᒃᑯᓂᒃ ᐊᑐᕐᓂᓴᐅᓂᕋᕐᓯᒪᔪᑦ (37%), ᑕᒃᑯᐊ ᑐᓴᐅᒪᖕᖏᓂᕋᕐᑐᑦ 
ᓴᓂᐊᓐᓂᑦ (19%).

ᐊᑕᐅᓯᐅᑦᓴᐸᑦ ᐱᖓᓱᓂ ᓄᓇᕕᒻᒥᐅᓂ ᖁᑭᐅᑎᒧᑦ 
ᐅᒪᔪᕐᑐᕕᓂᕐᓂ, ᖁᒃᑭᖓᑕ ᐊᕙᓗᓕᒫᖓᓂᒃ (10 cm) 
ᓴᓗᒻᒪᓭᓲᖑᓂᕋᕐᓯᒪᔪᑦ. ᐃᑭᓐᓂᓭ ᐊᑕᐅᓯᐅᑦᓴᐸᑦ ᐱᖓᓱᓂ 
ᐱᕐᓯᓲᖑᓂᕋᕐᑐᑦ ᓴᒃᑯᕕᓂᕐᒥᒃ 5 cm-ᑐᐃᓐᓇᒥᓪᓗ 
ᓴᓗᒻᒣᒋᐊᓲᖑᓂᕋᕐᓱᑎᒃ ᖁᒃᑭᖓᓂᒃ, 20% 10 cm-ᑐᓂᒃ 
ᓴ ᓗ ᒻ ᒣ ᓲ ᖑ ᓂ ᕋ ᕐ ᑎ ᓗ ᒋ ᑦ  ᖁ ᒃ ᑭ ᒥ ᒃ .  2 0 % 
ᓴᓗᒻᒪᓭᓲᖑᖕᖏᓂᕋᕐᒥᑎᓪᓗᒋᑦ. ᖃᐅᔨᓴᕐᓂᑯᑦ ᖃᐅᔨᓯᒪᕗᒍᑦ 
ᑕᒃᑯᐊ ᐃᓄᐃᑦ ᖃᓄᐃᓘᕈᓯᖏᑦ ᐱᒻᒪᕆᕋᑕᐅᒋᐊᖏᑦ 
ᐊᑦᑕᓇᕐᑐᒦᑦᑎᓯᑦᑌᓕᒍᑎᐅᒻᒪᑕ ᐅᖁᒣᓗᑕᑦᓴᔭᕐᑕᓕᓐᓂᒃ ᓴᒃᑯᓂᒃ 
ᐊᑐᕐᐸᑐᓄᑦ, ᐅᐱᓐᓇᕋᓂᓗ ᐅᖁᒣᓗᑕᑦᓴᔭᕐᑕᖃᖕᖏᑐᑦ 
ᐊᑐᐃᓐᓇᐅᖏᓐᓂᓴᐅᒻᒪᑕ ᓄᓇᕕᒻᒥ, ᑌᒣᒻᒪᑦ ᑕᒪᓐᓇ 
ᓇᐅᑦᓯᑐᕐᑕᐅᓕᐅᒥᑦᓯᐊᕆᐊᓕᒃ ᖃᓄᐃᓘᕈᑎᐅᒋᐊᓪᓛᓗᓂᓗ.

ᑭᖑᓪᓕᐹᒥ, ᖃᐅᔨᓴᕐᑕᐅᔪᑦ ᐊᐱᕆᔭᐅᓯᒪᒻᒥᔪᑦ ᖃᓄᓪᓗᐊᑎᒋᒃ 
ᑐᓴᐅᒪᒻᒪᖔᑕ ᖃᓄᐃᓘᕈᑎᖃᓲᖑᒻᒪᖔᑕᓗ ᒨᑯᔨᐅᑉ ᒥᑦᓵᓄᑦ, 
ᓂᕿᑐᐃᓐᓇᑑᒪᓂᒃᑯᑦ ᓱᕐᕃᒍᓐᓇᓂᖓᑎᒍᓪᓗ ᐃᓄᐃᑦ 
ᖃ ᓄ ᐃ ᖕ ᖏ ᓯ ᐊ ᕆᐊ ᖃ ᕐ ᓂᖓ ᓂ ᒃ .  ᓇ ᐅ ᓕ ᒫ ᑦ 
ᖃᓄᐃᖕᖏᓯᐊᕆᐊᖃᕐᑐᓕᕆᔨᒃᑯᖏᑦ ᓂᕿᑐᐃᓐᓀᑦ 
ᐊᑦᔨᒌᖕᖏᑐᐃᑦ ᓂᕆᔭᐅᔪᑦᓴᔭᐅᓂᖓᓂᒃ ᓄᓇᕕᒻᒥ 
ᖃᐅᔨᒪᔭᐅᑎᑦᓯᒐᓱᐊᑦᓯᐊᓯᒪᔪᑦ, ᐃᑯᓪᓚᕋᓱᐊᕐᓗᑎᒃ 
ᓱᒃᑯᓇᕐᑐᖃᕐᓂᐸᐅᒍᓐᓇᑐᓂᒃ, ᐱᓗᐊᕐᑐᒥᒃ ᕿᓚᓗᒐᐅᑉ 
ᓂᕿᖓᓂᒃ (ᓂᒃᑰᓗᓂ) , ᐃᑉᐱᒍᓱᑦᓯᐊᖁᔭᐅᓂᕐᐹᑦ 
ᐊᑦᑕᓇᕐᑐᒦᑦᑐᓴᔭᐅᓂᕋᕐᑌᑦ ᐱᐊᕋᑦᓴᓖᓪᓗ. ᐊᒥᓲᓂᕐᓭᑦ 
ᕿᑎᕐᖃᓕᒪᖏᓐᓂᑦ ᐅᖃᕐᓯᒪᔪᑦ ᑐᓴᓚᐅᕐᓯᒪᓂᕋᕐᓱᑎᒃ 
ᑕᒪᑦᓱᒥᖓ. ᐊᖑᑏᑦ ᑐᓴᐅᒪᓂᕐᓴᐅᓯᒪᔪᑦ ᐊᕐᓇᓂᑦ, ᐊᒻᒪᓗ 
ᐊᕐᓀᑦ 50-ᓂᒃ ᐅᑭᐅᓖᑦ ᐊᖓᔪᑦᓰᓗ ᑐᓴᐅᒪᓂᕐᓴᐅᒥᔪᑦ 
ᐊᕐᓇᓂᑦ ᐱᐊᕐᕿᐅᕈᓐᓇᓕᕐᑐᓂᑦ (ᐱᐊᕋᑦᓴᓕᓐᓂᑦ ᖕᖏᑦᑐᓂᓪᓗ 
ᖃᐅᔨᓴᕐᓂᖃᓚᐅᕐᑎᓇᒍ).



ᓇᑯᕐᒦᒃ ᓄᓇᕕᒻᒥᐅᓕᒫᑦ ᐃᑲᔪᕐᓯᔪᕕᓃᑦ ᑕᒪᑦᓱᒥᖓ ᐱᒻᒪᕆᒻᒥᒃ ᐃᓗᓯᕐᒧᓕᖓᔪᓂᑦ ᖃᐅᔨᓴᕐᓂᕕᓂᕐᒥᒃ!

ᑐᑭᓯᒋᐊᕐᕕᐅᒍᓐᓇᑐᖅ: www.nrbhss.ca

ᖃᓄᐃᓕᕐᐱᑖ? 2017 ᐃᓄᖁᑎᖏᑦᑕ ᐃᓗᓯᖏᓐᓂᑦ 
ᖃᐅᔨᓴᕐᓂᕕᓂᖅ ᓄᓇᕕᒻᒥ ᐊᐅᒡᒍᓯᒥᑦ ᐅᑦᑐᐱᕆᒧᑦ 
2017ᖑᑎᓪᓗᒍ. ᑲᑎᑦᓱᑎᑦ 1326 ᐃᓚᐅᓐᓂᖁᑦ 
ᐅᑭᐅᓖᑦ 16ᓂᑦ ᐊᖓᔪᑦᓰᓗ 14ᓂᑦ ᓄᓇᓕᓐᓂᑦ 
ᐃᑲᔪᕐᓯᓂᕐᖁᑦ ᑖᑦᓱᒧᖓ ᖃᐅᔨᓴᕐᓂᒧᑦ.

ᐅᖓᕙᒥᐅᑦ ᑐᓴᐅᒪᓂᕐᓴᕕᓃᑦ ᑕᓯᐅᔭᕐᔪᐊᒥᐅᑦ ᓄᕗᒻᒥᐅᓗ 
ᓄᓇᓕᖏᓐᓂᑦ. 8-ᓂ ᖁᓕᓂᑦ ᐊᐱᕆᔭᓂ (80%) ᐅᖃᕐᓯᒪᔪᑦ 
ᐊᓯᑦᔩᓯᒪᖕᖏᓂᕋᕐᓱᑎᒃ ᓂᕆᒍᓯᒥᓂᒃ, 2-ᓂ ᖁᓕᓂᑦ (20%) 
ᐊᓯᑦᔩᒐᓚᑦᓯᒪᓂᕋᕐᑎᓗᒋᑦ. ᑖᒃᑯᓇᓂ ᑐᓴᐅᒪᓂᕋᕐᑐᓂ 
ᖃᓄᐃᓘᖁᔨᒍᑎᒥᒃ, ᐊᓯᑦᔩᓯᒪᓂᕋᕐᓱᑎᓪᓗ ᓂᕆᒍᓯᒥᓂᒃ, 
ᓂᕿᑐᐃᓐᓇᑐᓪᓗᐊᑌᓕᕙᓕᕐᓂᒥᒃ ᐅᖃᕐᓯᒪᔪᐃᑦ – ᑕᒪᒃᑯᓂᖔᓪᓚᑦ 
ᓂᕿᓂᒃ ᒨᑯᔨᖃᖕᖏᑐᓂᒃ. ᓂᕆᒍᓯᕐᒥᓂᒃ ᐊᓯᑦᔩᓯᒪᓂᕋᕐᑐᑦ 
ᐊᑦᔨᒌᑐᐃᓐᓇᐅᓚᐅᕐᑐᑦ ᓄᓇᓂ, ᐅᑭᐅᖃᑎᒌᖕᖏᑐᓂ, ᐊᕐᓇᓂ 
ᐊᖑᑎᓂ ᐅᕝᕙᓗᓐᓃ ᐱᐊᕋᑦᓴᓕᓐᓂ ᖕᖏᑦᑐᓂᓗ.

ᓱᓇᓱᐊᕐᕕᖃᖃᑦᑕᓂᖅ ᓄᓇᒥᒃ ᐱᐅᔪᒻᒪᕆᐅᕗᖅ ᐃᓄᐃᑦ 
ᖃᓄᐃᖕᖏᓯᐊᕆᐊᖃᕐᓂᖓᓄᑦ ᐅᓪᓗᑕᒫᕐᓯᐅᑎᓄᓪᓗ ᐃᓅᓯᕐᒥ 
ᐱ ᑐ ᑦ ᓯ ᒪᓪ ᓚ ᕆᑦ ᓱᓂ .  ᑕ ᒪ ᒃ ᑯ ᐊ  ᐱ ᐅ ᓯ ᐅ ᔪ ᑦ 
ᐱᒻᒪᕆᐅᑎᖏᓐᓇᓚᖓᒍᒪᒍᑦᑎᒋᑦ ᖃᓄᐃᖕᖏᓯᐊᕈᑎᒋᓗᒋᑦ, 
ᓇᓗᓀᕐᓯᓯᐊᕆᐊᖃᕐᑐᒍᑦ ᐃᑲᔪᕐᓯᒍᑎᑦᓴᓂᒃ ᑕᒪᒃᑯᐊ ᓄᓇᒦᒍᓰᑦ 
ᓴᐳᑎᓯᒪᔭᐅᑦᓯᐊᖁᓪᓗᒋᑦ, ᓇᐅᑦᓯᑐᐃᓐᓇᓗᑕᓗ ᓯᕗᓂᕐᒥ 
ᓄᓇᕕᒻᒥᐅᑦ ᑕᒪᒃᑯᓄᖓ ᐃᓚᐅᒍᓯᖏᓐᓂᒃ , ᖃᐅᔨᒪᒍᓯᖏᓐᓂ 
ᖃᓄᕐᓗ  ᐃᑉᐱ ᒍ ᓱ ᒐ ᓱ ᐊ ᕐ ᒪᖔ ᑕ  ᓇ ᐅ ᓕ ᒫ ᓂ ᒃ 
ᖃᓄᐃᖕᖏᓯᐊᕐᑐᓕᕆᔩᑦ ᑐᓴᐅᒪᔭᐅᖁᔭᖏᓐᓂᒃ.

http://www.nrbhss.ca/in

